
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000006 07 K

Novi Travnik, 07.01.2008.godine

U IME FEDERACIJE BOSNE I HERCEGOVINE!
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća te sudaca Mirjane Grubešić i Sadika Lendo kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Musić Mirsada zbog krivičnog djela teška djela protiv sigurnosti javnog prometa iz člana 336. stav 2. u vezi sa članom 333. stav 1. KZ F BiH, optuženog po optužnici Kantonalnog tužilaštva Travnik broj Kt-481/07 od 05.07.2007.godine nakon održanog usmenog i javnog glavnog pretresa u prisustvu kantonalnog tužioca Vjekoslava Vavre, optuženog i njegovog branica Agić Seada advokata iz Travnika, dana 07.01.2008. godine donio i javno objavio slijedeću

P R E S U D U
OPTUŽENI:



MUSIĆ MIRSAD, sin Rasima i majke Fatime djevojački Sejdić, rođen 12.02.1978.godine u Travniku, nastanjen u mjestu Obišenjak – Turbe, općina Travnik, pismen sa završenom osnovnom školom, po zanimanju NK radnik, ne zaposlen, oženjen, otac četvoro malodobne djece, Bošnjak, državljanin BiH, ranije ne osuđivan, nalazio se u pritvoru od 25.04.2007.godine do 17.07.2007.godine, sada na slobodi,

K R I V   J E
Što je:



Dana 25.04.2007.godine oko 06,20 sati na magistralnom putu M-5 Donji Vakuf – Travnik krečući se  u pravcu Travnika u mjestu Vrelo, općina Travnik ugrozio javni promet i doveo u opasnost živote ljudi i imovinu upravljajući svojim vozilom marke „Vartburg“ reg.ozn. 310-M-236 sa saputnicima Ljiljanom Medić i Panđić Refkom kršeći odredbe člana 39. i 174. ZOPS-a BiH, tako što je upravljao vozilom pod uticajem alkohola sa utvrđenom koncentracijom alkohola u krvi od 2,45 g/kg koji je predhodno cijele noći konzumirao u ugostiteljskom objektu „Baburko“u mjestu Turbe, uslijed čega je očigledno bio nesposoban za sigurnu vožnju, iako je znao prije konzumacije alkohola da će upravljati svojim vozilom, pa u neposrednoj blizini ugostiteljskog objekta „Vrelo“, predhodno krečući se svojim vozilom lijevom stranom kolovoza kao posljedicom njegovog stanja zbog omamljenosti alkohola i umora zbog neprospavane noći i uslijed zakašnjele reakcije nije uočio vozilo marke „Golf“ reg.ozn. 338-M-859 koje se kretalo iz pravca Travnika svojom desnom stranom kolovoza i kojim je upravljao Meho Fazlić koji je poduzeo intenzivno kočenje i radnju skretanja u lijevo u cilju izbjegavanja kontakta u trenutcima kada i optuženi skreče u desno pa dolazi do sudara prednje strane vozila „Vartburg“ sa desnom bočnom stranom vozila „Golf“ koje je  uslijed ostvarenog kontakta odbačeno na proširenje ispred ugostiteljskog objekta „Vrelo“ gdje se u tom trenutku nalazila oštećena pješakinja Babić Marinka koja je zajedno sa drugim pješacima očekivala autobus radi odlaska na posao, te uslijed odbačaja vozila „Golf“ i bočnog zanošenja i udara u oštećenu lijevom bočnom stranom vozila „Golf“ oštećena je zadobila smrtonosne ozljede u vidu nagnječenja desnog sljepoočnog i dijela desnog tjemenog i bočne strane desnog čeonog režnja velikog mozga uslijed čega je oštećena preminula,



Čime je počinio krivično djelo teško krivično djelo protiv sigurnosti javnog prometa iz člana 336. stav 2. u vezi sa članom 331. stav 1. KZ F BiH, 



Pa ga sud na osnovu istog zakonskog propisa uz primjenu člana 49. stav 1. KZ F BiH 

O S U Đ U J E

NA KAZNU ZATVORA U TRAJANJU OD 2 (DVIJE) GODINE.

Na osnovu člana 57. stav 1. KZ F BiH optuženom se u izrečenu kaznu ima uračunati vrijeme koje je proveo u pritvoru u periodu od 25.04.2007.godine do 12.07.2007.godine.

Na osnovu člana 77. KZ F BiH optuženom se izriče mjera sigurnosti zabrane upravljanja motornim vozilom „B“ kategorije u trajanju od 6 (šest) mjeseci u koje vrijeme se ne uračunava vrijeme izvršenja izrečene kazne zatvora.

Na osnovu člana 212. stav 3. ZKP F BiH oštećeni Babić Juro sa imovinsko-pravnim zahtjevom u cijelosti se upućuje na parnični postupak.

Na osnovu člana 202. stav 1. ZKP F BiH optuženi je dužan nadoknaditi troškove krivičnog postupka čiju će visinu sud utvrditi posebnim rješenjem.

    Avdić Darmin

“Dnevni  Avaz“ , 03.09. 2008. godine 

POTVRĐENA KAZNA ZA SMRT PJEŠAKA
Vrhovni sud Federacije BiH potvrdio je presudu Kantonalnog suda Novi Travnik od 7. januara ove godine, kojom je Mirsad Musić iz Turbeta za izazivanje teške saobraćajne nesreće osuđen na kaznu zatvora od dvije godine. 

U izrečenu kaznu uračunato mu je vrijeme provedeno u pritvoru, te izrečena mjera sigurnosti zabrane upravljanja motornim vozilom „B“ kategorije  u trajanju od 6 mjeseci. 

Mirsad Musić je 25. aprila prošle godine oko 6,20 sati na magistralnom putu M-5, na dionici između Travnika i Donjeg Vakufa, u mjestu Vrelo, upravljajući vozilom marke „ Vartburg“ ( 310-M-236) u alkoholiziranom stanju udario u „golf 2 „ 
( 338 – M-859 ) , kojim je upravljao Meho Fazlić. 

Usljed udara „golf 2“  je odbačen na obližnji parking, gdje se nalazila grupa pješaka, radnika Konfekcije „Borac“, koji su čekali autobus. 

Vozilo „golf 2“  je udarilo u Marinku Babić koja je usljed zadobivenih  povreda preminula. Kod Musića  je nakon nesreće utvrđeno 2,45 promila alkohola u krvi. 

                                                                                                 

 K. K. 

